
er det å høyre til.

Barnehagane er gjennom Lov om barnehagar pålagde å utarbeide årsplan. Årsplanen skal vere eit arbeidsdokument for personalet og den skal gi informasjon om barnehagen sitt pedagogiske arbeid til myndigheitsnivå, foreldre, samarbeidspartar og andre interesserte. Årsplanen skal fastsetjast av Samarbeidsutvalet.
GEIRANGER SKULE OG BARNEHAGE   

Geiranger skule og barnehage er ei eining i Stranda kommune med mål om å yte ei best muleg teneste til barn, foreldre og lokalsamfunn. 

KONTAKTINFORMASJON
Administrasjonen består av rektor, skuleleiar og styrar. Styrar har det pedagogiske ansvaret barnehagen. Rektor har funksjon som einingsleiar.



 tlf


e-post

Barnehage

46411117



Styrar, kontor

46411176

askn@stranda.kommune.no
Rektor 


46411179

togj@stranda.kommune.no
Skuleleiar

46411114

josol@stranda.kommune.no 

Lærarrom

46411115

SFO


46411116

RÅD OG UTVAL
FAU - Foreldrerådet sitt arbeidsutval er sett saman av ein foreldrekontakt frå barnehagen, samt klassekontaktene i skulen. Oppgåvene til FAU er å vere foreldra sine talsmenn i skule- og barnehagesystemet. Praktiske oppgåver,  t.d ved dugnader, juleavslutning etc, kan også vere aktuelle.

SU - Samarbeidsutvalet er felles for for barnehage og skule. 

Samarbeidspartar   

Tverrfagleg samarbeid er ein føresetnad for at barn og unge får eit heilskapleg tilbod og tilpassa oppfølging. 
Våre mest sentrale samarbeidspartar er:

Helsestasjon, PPT (Pedagogisk – psykologisk teneste), barneverntenesta, tannhelsetenesta, fysioterapeut, skulen og andre barnehagar i kommunen,

BARNEGRUPPA  

Ved oppstart: 13 barn – fordelt på ulike opphaldstider
PERSONALET
Astrid Maråk Knivsflå
  
styrar i delt leiing

Tove Gjerde

rektor/einingsleiar
Chris Daniel Isvik Tafjord
barnehagelærar
/verneombod
Jon Axel Solhaug
skuleleiar

Kjerstin Nygård Maråk
 
assistent


Malin Merok

reinhaldar

Inger Gausdal

 
assistent


Tor Hallgeir Hole 
vaktmeister


Sigrun Flydal

  
assistent





Lov om barnehagen og Rammeplan for barnehagen
Barndommen har ein eigenverdi, og barnehagen skal ha ei heilskapleg tilnærming til barna si utvikling. Samfunnsmandatet til barnehagen er, i samarbeid og forståing med heimen, å vareta barna sitt behov for omsorg og leik og fremje læring og danning som grunnlag for ei allsidig utvikling. Leik, omsorg, læring og danning skal sjåast i samanheng.

Å møte individet sitt behov for tryggleik, omsorg og sikre at barna får ta del i og medverke i fellesskapet, er viktige verdiar som skal vere sentrale i barnehagen. 

Alle handlingar og avgjerder som gjeld barnet, skal ha BARNETS BESTE som grunnleggjande omsyn, jf. Grunnlova § 104 og barnekonvensjonen art. 3 nr. 1. Det er eit overordna prinsipp som gjeld for all barnehageverksemd.

Fagområda speglar område som har interesse og eigenverdi for born i barnehagealder, og skal bidra til å fremje trivsel, allsidig utvikling og helse. Barnehagen skal sjå fagområda i samanheng, og alle fagområda skal vere ein gjennomgåande del av innhaldet i barnehagen. Dei sju fagområda er:

1. Kommunikasjon, språk og tekst
2. Kropp, rørsle, mat og helse
3. Kunst, kultur og kreativitet
4. Natur, miljø og teknologi
5. Mengd, rom og form  
6. Etikk, religion og filosofi
7. Nærmiljø og samfunn  
Lov om barnehager og Rammeplanen for barnehagen (ny utgåve, gjeldande frrå 1. august 2017)  finn du her:  www.udir.no
Barnehagedagen 2018, 13. mars har tema:  Kunst, kultur og kreativitet, og har sitt utgangspunkt i fagområde 3
PERIODEPLAN


I tillegg til årsplan vert det delt ut periodeplan til foreldra frå september til juni. Bursdagar, utflukter og liknande vil kome fram her. Tema/fokusområde vil også kome fram på planen, men tidspunkt for kva tid tilhøyrande aktivitetar vert utført vert ikkje alltid nøyaktig tidfesta.  Dette fordi barna sin kvardag er impulsiv og barn sin rett til medverknad er sentral. Med utgangspunkt i dette tenkjer vi det er viktig «å gripe dagen» og vere opne for barna sine initiativ – fleksibilitet er eit nøkkelord.
PEDAGOGISK PLATTFORM 
Lov om barnehager §2 slår fast at barnehagen skal vere ei pedagogisk verksemd.

Vi har som MÅL at barna, både som enkeltindivid og i eit sosialt fellesskap med andre, skal oppleve at kvardagen i barnehagen er trygg og meiningsfull. 
	Vi skal sjå og anerkjenne kvart enkelt barn 

sin kompetanse, interesse og meistringsfelt  

- og deira rolle i det sosiale samspelet.

Dei vaksne skal, gjennom å vere anerkjennande og tydelege,

leggje til rette for leik, læring og omsorg for alle.


VERDIAR -  VISJON                 «Å gjere kvarandre gode»
Gjennom kvardagsaktivitetane formidlar vi skikk og bruk. Og vi ønskjer at verdiane omsorg, anerkjenning, humor og engasjement skal prege kvardagen vår. Gjennom desse verdiane skal vi bidra til å gjere kvarandre gode, skape rom for alle - og samtidig ha blikk for den enkelte.  Det å kunne ta det enkelte barn sitt perspektiv, samtidig som ein tek vare på fellesskapet sine verdiar, er sentralt i barna sin danningsprosess.
PRAKTISK INFORMASJON
OPNINGSTID

måndag – fredag 

0745 – 1615







Bringing og henting skal føregå innanfor opphaldstida

Kjernetid: 1000 – 1500

Dersom barnet har fri, er sjuk eller kjem i barnehagen etter kl 1000, forventar vi at foreldra melder frå til barnehagen.
FORELDRESAMARBEID

Lov om barnehagar §1 seier oss at barnehageverksemda skal gå føre seg i nær forståing og samarbeid med heimen til barnet. Med bakgrunn i dette ønskjer vi å gi barna ein god kvardag og oppvekst der det daglege samarbeidet med heimen byggjer på gjensidig tillit og openheit. Foreldra blir oppmoda til å vere aktive og kome med synspunkt på «livet» i barnehagen – enten direkte til oss eller via FAU.  
Barnehagen har følgjande rutinar for formell og uformell kontakt:
1. Val av foreldrerepresentant til FAU og SU.

2. Foreldremøte 
3. Tilbod om foreldresamtalar – haust og vår.

4. Informasjon/dokumentasjon; årsplan, periodeplanar, digital skjerm i garderoben, dokumentasjon på ped-it
5. Munnleg samtale i bringe/hentesituasjon
6. Bruk gjerne sms for å gi korte beskjedar – MEN: ikkje «lit på» at vi har fått informasjonen dersom du ikkje får ok tilbake.
Dagleg kontakt

Den uformelle kontakta i bringe/hentesituasjon er viktig å utnytte. Her har alle partar eit ansvar for å gi og få informasjon. Vi har forståing for at mobiltelefonen er ein del av alle sin kvardag. Likevel ber vi om at de prøver å la mobilen ligge i lomma - eller i bilen, i bringe/hente situasjon. La barnet få merksemda dykkar akkurat då. Husk at dei gler seg til å verte henta!
Foreldra har ansvar for:

· At barnet har klede og utstyr for all slags vèr.

· At barnet til ei kvar tid har ekstra sett med klede liggande i hylla.

· Å gå inn i garderoben kvar dag for å sjå om det er beskjedar, og halde orden i hylla til barnet

· Å ta med klede heim som treng ein vask.

· Alltid late att og låse porten! Området ved porten er uoversiktleg. Porten skal alltid vere attleten, og ekstralåsen skal vere på! Ikkje lær barnet ditt å løyse denne. 
Vi oppmodar foreldra til å vere miljøbevisste – slå av motoren når de parkerer!
SJUKDOM     
Kva tid barnet ikkje er i form til å vere i barnehagen er det de som foreldre som vurderer best. Barnet sin allmenntilstand er som oftast avgjerande.
Ved feber skal barnet vere heime.

Oppkast – 48 timers regelen! 
Vi følgjer råda frå Folkehelseinstituttet, http://www.fhi.no/.

Ved smittsame tilstander (som diare, vannkopper, lus og liknande) skal barnehagen informerast. 

Medisin i barnehagen:

Evt. medisinbruk er foreldra sitt ansvar. I tilfelle der det er nødvendig å gi barnet medisin i barnehagetida skal det fyllast ut avtaleskjema for løyve til å gi medisin. Dette vert gjort når foreldra leverer medisinen til personalet.

KLEDE
Merk borna sine klede, sko, støvlar o.l. Det er foreldra sitt ansvar å halde orden i hyllene, samt å passe på at barna til ei kvar tid har rikeleg med klesskift. Alltid lurt å ha støvlar og regnklede tilgjengeleg.
Våte og skitne klede blir lagt i plastposar – ta med desse heim og vask dei!
Elles er det fint om borna har innesko eller tøfler - for å halde seg varme, men også for å unngå fallulykker. 
Dersom det er behov for solkrem; smør barnet om morgonen, så tek vi ein ny smørjerunde etter lunsj.

KVILE

Vi har som praksis at barna som skal sove/kvile, søv i vogner i «vognrommet», eller ute.

Foreldra avtaler med personalet kva som er nødvendig å ha med av utstyr. 
EIGNE LEIKER

Som eit utgangspunktet ser vi helst at barna ikkje har med eigne leiker i barnehagen. Private leiker skaper ofte unødvendige konfliktar. Dette gjeld ikkje smokk/koseklut. Tryggleik er viktig for at barnet skal kunne trivast Difor er det i enkelte høve, spesielt i overgangsfasar, heilt nødvendig at barna får ha med bamsen/kluten sin i barnehagen. Snakk med dei tilsette dersom de er i tvil om korleis de skal gjere dette.

BURSDAG

Bursdagar vert feira med krone, flagg og song. Vi lagar «god mat» etter bursdagsbarnet sitt ønske denne dagen. Luftrakettar og såpebobler er fast inventar.
KVARDAGEN VÅR

DAGSRYTME

	0745
	Barnehagen opnar
	God morgen!

	0800 - 0915
	Frukost på skulekjøkkenet
	Husk handvask!


	0930
	Samling - songstund

	Frileik fram til ca 930

	1000
	Ulike aktiviteter

Vi er nesten alltid ute ei økt før maten (
	Inne eller ute med utgangspunkt i tema, alder, interesse

	1120
	Garderobe og handvask
	

	1130
	Mat
	Fokus på sunn mat, gode bordvaner og trivsel


	1230
	Kvile/lesestund/frileik
	

	1400
	Ryddeøkt
	

	1415

	Fruktmåltid m/knekkebrød
	

	1430
	Ut – eller gymsal
	

	1615
	Barnehagen stenger
	Takk for i dag!

NB! Sjekk hyllene til barnet. Trengst det påfyll av klesskift, er det klede som skal heim til vask?

 Garderobe
I garderobesituasjon vil vi at barna etter kvart skal lære å verte sjølstendige, med utgangspunkt i alder og utiviklingsnivå. Påkledningssituasjon er også ein fin situasjon til gode samtalar og språkstimulering
Måltid
I tillegg til å dekke det daglige behovet for mat, ønskjer vi at borna skal oppleve eit godt fellesskap rundt bordet. Vi startar alltid med eit bordverd/song. Barna vert oppfordra til å hjelpe kvarandre og til å vise omsyn til kvarandre. Vi ønskjer også å legge til rette for gode samtalar og latter. Både frukost, lunsj og fruktmåltid får borna i barnehagen. 
Samling

I samlingsstunda er vekas hjelpar sentral. Vi startar med å samle heile barnegruppa. Vi syng, snakkar om dagen i dag, lærer rim og regler, les bøker og samtalar om ting barna er opptekne av. Etterkvart deler vi borna i mindre grupper etter interesse, alder og utviklingsnivå
Rydding

Borna er delaktige og får konkrete oppgåver i ryddinga.  Mål; ansvar for fellesskap. 
Uterommet 

Både små og store er glade i å vere  ute. Vi går gjerne på tur, med eller utan niste i sekken. Vi har som mål at barna skal verte glade i, og utviklar respekt for, naturen – samt gjere seg mange og ulike erfaringar (inntrykk/sanseopplevingar), som vidare kan vere  impulsar for leik og samtale
LEIK
”Barnehagen skal gi barn mulighet for lek, livsutfoldelse og meningsfylte opplevelser og aktiviteter i trygge og samtidig utfordrende omgivelser.”
(Lov om barnehagen § 2 Barnehagen sitt innhald)
LEIKEN er, og skal vere, sentral i barna sin kvardag. Den er barna si arena for å uttrykkje seg. 
Barna LÆRER gjennom leiken på ulike måtar; ved etterlikning, åleine, i dialog med andre og ikkje minst i det sosiale fellesskapet. Sistnemnde læringsform skjer særleg i rolleleiken. I leiken i klèr borna seg ulike roller både frå den verkelege verda og fiksjonsverda. I tillegg prøver dei ut korleis det er å vere saman med andre – gjer seg ulike sosiale erfaringar. Med utgangspunkt i dette ser vi det som avgjerande for barna si utvikling at vi som vaksne skaper rom og tid til rolleleik. 
I vår barnehage er det stort spenn i alder. Dette gir barna både fordelar og utfordringar i leikesituasjonane. Samansettinga gjer at barna får mange og ulike samspelserfaringar. I sampelet på tvers av alder tileignar dei seg sosial kompetanse, som det å ta omsyn til andre, vise empati, kreativitet og det å vere løysingsorienter.
FOKUSOMRÅDE 
     SPRÅK  og SOSIAL  KOMPETANSE    
Språk

Småbarnsalderen er den grunnleggjande perioden for utvikling av språk. Samhandling gjennom kroppsspråk og leik med lydar er ein vesentleg del av det vesle barnet sin måte å nærme seg andre menneske på. Språket er personleg, identitetsdannande og nært knytt til kjensler.
Dei vaksne er viktige språkelge førebilete At vaksne oppfattar og anerkjenner barna sine uttrykk, samtidig som dei set ord på barna sine uttrykk, er avgjerande for utvikling av talespråket. Det å kunne kommunisere med andre, og det å forstå andre er avgjerande for å kunne delta i leik, kunne samhandle, sette ord på tankar og behov – å vere ein del av eit fellesskap. Språk og sosial kompetanse er med andre ord omgrep som er nært knytt til kvarandre.

Sosial  kompetanse

Sosial kompetanse handlar om å kunne samhandle med andre i ulike situasjonar – og sosiale kompetanse vert utvikla kontinuerleg gjennom handlingar og opplevingar i alle situasjonar i løpet av ein dag. Barn kan tidleg vise at dei bryr seg om kvarandre, hjelpe kvarandre, løyse konflikter i lag og ta andre sitt perspektiv. Dei vaksne i barnehagen må legge til rette for vennskap og fremme positive handlingar som motverkar avvising, mobbing og vald.

TRAFIKK…….

------------------------------------------------------------------------------------------------------------------

PLANLEGGING  - DOKUMENTASJON  - VURDERING

Planlegging
Barnehagen er ei pedagogisk verksemd der innhaldet skal planleggast. God planlegging bidreg til ein gjennomtenkt og hensiktsmessig bruk av barnehagen sine mennesklege og materielle ressursar, samt nærmiljø. Planlegginga er basert på kunnskap om barn si utvikling, observasjonar, refleksjon, vurdering og samtalar med barn og foreldre. Gjennomføring av planane må gi rom for spontanitet og barn sin medverknad. 
Dokumentasjon
Dokumentasjon av personalet sitt arbeid synleggjer korleis barnehagen arbeider for å oppfylle krava i barnehagelova og rammeplanen. Evaluering av barnehagen sitt innhald, prosessar og måloppnåing føregår gjennom året på fleire plan. Tilbakemelding frå foreldre og evaluering i personalgruppa på slutten av året er utgangspunkt for neste års planlegging.
Vurdering
Hovudformålet med vurderingsarbeid er å sikre at alle barn får eit tilbod som er i tråd med barnehagelova og rammeplanen. Barnehagen vurderer regelmessig det pedagogiske arbeidet. Det betyr at det pedagogiske arbeidet vert diskutert, analysert og tolka med utgangspunkt i lovverk og planar. Vurdering av arbeidet vårt skjer fortløpande i kvardagen vår. Vidare er det naturleg å gjere vurderingar på personalmøte. 

Det vert også gjort vurderingar i leiarteamet og i styrarmøte. Vedtaka som vert gjort her legg føringar for vidare arbeid, endring og utvikling i barnehagen. 
SATSAR  FOR BETALING
Saman med vedtektene for dei kommunale barnehagane i Stranda finn de  

BETALINGSSATSAR  gjeldande frå 01.01.2016 her:
www.stranda.kommune.no 
Endring av plass

De kan søkje om endring av plasstype i løpet av året. Om de søkjer redusert opphaldstid til barnet, gjeld den vanlege oppseiingstida på ein månad rekna frå den 1. i kvar månad. De kan ikkje redusere opphaldstida etter 1. mars. All oppseiing må vere skriftleg.

MATPENGAR:
Full plass: 340,- pr. mnd

NB! Matpengane skal betalast uoppfordra før utgangen av månaden. 
Kontonr: 4030 07 12187

Satsane kan bli endra i løpet av året

OVERGANGAR

Livet ber med seg mange overgangar, og det å byrje i barnehagen er ein stor overgang for eit lite barn.

EIN TRYGG OG GOD START
Tilvenningstid er den tida barnet treng for å bli trygg på nye vaksne, kjent med romma, rutiner og andre borna. Ein av dei vaksne i barnehagen fungerer som primærkontakt dei første dagane – slik at barnet i første omgang kan kjenne seg knytt til ein person. I tilvenningsperioden blir primærkontakta spesielt viktig fordi denne då har ansvar for etablering av tryggleik og skal hjelpe barnet med å finne seg til rette.
Vi veit at det å sleppe barnet sitt ut i ei stor og ”farlig” verd, som ein barnehage kan vere til å begynne med, er vanskelig og ofte forbundet med bekymring for mange foreldre. 
Det har vi stor forståing for. Dersom barnet ikke har det bra, vil vi alltid ta kontakt og diskutere med dykk – både i tilvenningsperioden og seinare. Dersom de sit heime eller på jobb, med klump i magen ring, eller send ein sms, til oss for å høyre korleis det går. De hjelper barnet best i denne overgangsperioden ved å vise at de er trygge på oss. Dersom det er noko som gjer at de er urolege – snakk med oss! 

Sentrale punkt:
· Sjå kvart enkelt barn Vere der barnet er

· Inkluderer barnet i kvardagen

· Varierte leikeaktivitetar

· Vere mykje ute

SISTE ÅRET I BARNEHAGE

Kommunen har eit overordna ansvar for barn og unge sine oppvekstvilkår. I Stranda kommune er det utarbeidd ein eigen handlingsplan, som er eit tverrfagleg samarbeid, rundt overgangen frå barnehage til skule. Planen har som mål å styrke samhandlinga mellom ulike etatar, slik at skulestartarane får ein best mogleg overgang. 

Vi har vår lokale tilpassing til overgangen:
· Det er eit mål for oss at borna skal glede seg til å byrje på skulen. 
· Bamseklubb, siste året i barnehagen
· [image: image7.jpg]


Samarbeidsprosjekt skule/sfo/barnehage
· Tilbod om overgangssamtale barnehage – skule - foreldre

Meir info kjem til gjeldande foreldre.
MÅNADSOVERSIKT  

	MÅNAD
	TEMA 
	

	August
	TRYGGLEIK OG GLEDE   

Tilvenning    
Bli kjent – innarbeide gode rutinar

«Eg og familien min»                                   
	Foreldremøte

	September
	HAUST 

Frukt og grønsaker                                                                                                                                        

Forut      

Basar/Foreldrekaffi
	

	Oktober
	
	

	November
	
	 Foreldresamtalar                                                                   

	Desember
	JUL og Advent            Forventning - tradisjonar                

Lucia

Julefrukost                                                                                                                      Nissefest

Tilbod om deltaking i førjulsgudsteneste, felles med skulen                                  
	

	Januar
	VINTER

Snø – vatn – is 
	

	Februar
	FARGAR    Sola kjem             

Karneval/Fargefest
	

	Mars
	Påske                                  Påskelunsj   Påskevandring                                                                          

VÅR
	Foreldresamtalar

	April
	
	

	Mai
	Flagg                                   17. mai

SOMMAR

Trafikk        

Blomster og småkryp  

Sommarfest
	

	Juni
	
	

	Juli
	
	


Med atterhald om endringar

